
pleytos, i lo ke bushko salyo a poal, o ke non salyo si non enpeso asalir, dita persona

tamyen merese matado.

57 Los pleytos ke kontimos ariva en artikolo 55 i 56 fue echo uno de eyos por vanda de
un takum de ladrones, o ke fueron kavzantes del enpeseriyo del fesat, el kapo de esta
kum[planya, i el ken fue kavzante a esto, ande los topan son matados, i los otros ke se
topan enel lugar dela kulpa semeteran enremo por entero, 0 por tyempo sigun es la

kulpa.

58 Si se adjuntaron por platikar aazer un fesat de los enmentados en 55 i 56, i despues de
dar karar entre eyos para azerlo, enpesaron arijir sovre la koza, ma ke el fesat propyo
non salyo apoal dainda, todos los kese toparon enakel konsilyo se aran surgun por
entero. Ma si dainda non se rijo dingun modo de koza parake salga este fesat, otro ke
solo fue un karar kese dyo entre eyos, syendo ansi semeteran kale bend por tyenpo. Isi
eneste konsilyo fue una persona ke konbida aazer uno de estos fesates, ilos otros non

risivyeron, aldito konbidador semetera enprezo de un anyo asta tres.

59 Memur de parte del dovlet ke, sin aver una kavza ke sea kerida al governo, tomo el
komando de una trupa de soldat, o de un poko de eyos, o de donanmas de naves de
gerra, o una kale, o de otro estado de fortesas, ode un liman, o de un kazal, i todo ken le
vino komando del rey parake abandone el komando del askyer ke es él memur, i non
aze sigun el komando; i tamyen persona ke aze arovez de firman ke vino por dar la
lesensya, i esparzirsen alguna trupa ke esta debasho dekomando, i sin ser lo derecho i

makbul para el governo, los detyene por azer arovez, merese matado.

60 Memures ke estan enriva de los soldados o zabties del dovlet por azerlos ovrar ensus
servisyos, ken kere ke sea ke komanda de azer arovez del emir del dovlet por kuento

dela akojedura de askyer, se aze surgun por toda suvida. Ma si salyo algun fruto negro

de-haynu ke kon este komando ke el izo, el askyer izyeron sigun sukomando, ikon esto
non salyo a poal la demanda del governo enriva de este echo, el komandador merese
matado, i tamyen aparte del komandador, los grandes ke ay zabties para azer idjra dito

komando tamyen eyos se apenan kon meterlos enel remo por tyempo.

61 Fraguas ke apartyenen algoverno, 0 magazenes, o anbares, todo el ken los kema i los

derroka por hianetlik, merese matado.

62 Todo el ken aze yagina, o arevata byenes, mulkes, i monedas del rey o dela djente, o
ke arekoje ise izo kavesera ala djente armada por vinir kontra alaskyer del rey ke
vyenen por abatir adita yagma, 1 alguno ke se topa komandante de este fakum de
yagmadjis, merese matado. i el resto de dita djente ke non son kaveseras nikomandantes,

en aferrandosen enel lugar del fesat se meteran en remo por tyenpos.

63 Loke notimos ariva de haydutesi yagmadjis, syendo es un echo komo una kompanyia,
Ken mirara los echos de dita kompanyia , tanto deleshos, komo deserka, i ken izo fertipi
arekojo una kompanyia de esta manera, i todo el ken les da armas, idjebhanes, 1 pusates
de pleytos en konosyendo ke son djentes ayudantes, o algunos ke les mandan zayre, i
Komestivles, o enla manera ke sera ke se avizan eskondidamente kon los grandes de dita
kompanyia, i en konosyendo la idea i el estado de dita kompanyia, sin tener el ningun
dévito, les da lugar para durmir, o para eskonderse, dita djente se meten por tyempo

alremo.

64 Enesta manera de akojimyento kontraryo kese topa una persona kenon es komandador,
nikavesera de algun echo de esta reunyon, ke en prima vez ke sele enkomendo de parte
delos memures, o de parte del askyer, ake se aparte de esta kompanyia, se aparto, o kese
topo enlugar apartado de esta kompanyia sin armas, i sin pelear, se aferra, non se
~apenara komo patron de fesad, otro kese apenara komo una persona kulpoza, isi tendra
alguna kulpa porsi, se ara la idjra sigun su kulpa. I una djente de esta manera estara

syenpre debasho dela mirada de la guardya.

65 Persona ke es de takum de asis, ikontraryos, i antes de enpesar en echos kontraryos,
o antes kese enpesen abushkar dita djente, da avizo al governo por sus konpanyos, 0 ke
ya se enpesaron abushkar de parte del governo, bushka el detenerlos asus kompanyos
por darlos en mano, es pedronado esta persona de todas las penas ke meresen los otros.

Ma estara 2 anyos en ojos de la guardya.

66 Todo ken apega yafta, o algun avizo estanpado, o ke aze echos enmedyo dela kaye
ande pasan i tornan muncha djente por bushkar derechamente aazer ala djente akontradir
konel governo, se djuzga esta persona komo uno ke izo asilik propryo. Ma si de este

envento non salyo dingun fruto, seva surgun por toda su vida.

TRESER FASIL
Por rushvet (shohad)

67 Toda koza kese da o se toma por azer idjra un echo por fuersa, akea koza se yama
shohad. Tamyen enesta manera ke venden byenes o mulkes mas barato, 0 mas karo de
su valuta, esta diferensya desu presyo verdadero alo kese vendyo, o se merko, es shohad.
Entoda boda, o akojimyento de gustes afuera de los regalos kese dan para los mosos,
toda koza kese dara por prezente, o kon otro nombre, poko o muncho, se yama shohad.
Entanto, djente prove ke, por demandar algo de sedaka, mandan algun prezente, i tamyen
entre amigos kese mandan frutas iresto de komidas ibevidas, i resto de kozas pokas alos
proves, a los meresidos, i alos mosos ke es menester de darles bahshishes, i tamyen
prezentes kese dan ise toman kon lesensya del governo ashikyare non se yama shohad.

Endito shohad ay 3 sortes de personas: dador, i tomador, 1 korredor.

68 Tomador de shohad ken kere kesea ien kualunke rutbe, i mansup, i memuriet, setopa
kese tope, antes de todo el shohad ke tomo sele toma por kenas del dador. Ipor kenas

del tomador tamyen sele toma el tanto del tomador. Isi es primera vez ke toma shohad,

se apreza dyentro de kale por tyempo, o se manda surgun por 6 anyos.

69 Dador de shohad ken kere ke sea, i de kuala rutbe, i mansupi memuriet se topa kese
tope, por pena de groshes sele toma el shohad ke dyo sigun dishimos ariva, i ael lo
propyo del tomador. Ensyendo prima vez, se apreza aryento de kale por tyempo, 0 se

manda surgun por 6 anyos.

70 E] korredor keda el shohad i toma, sedjuzga propyo komo tomador i dador de
kualunke rutbe i mansup imemuriet kese topa kese tope, si es prima vez keaze esta
korrederia, semete enprezo dyentro de kale por tyempo, o se manda surgun por 6

anyaos.

71 Tomador i dador i korredor, si anke non tendra dingu[n]a rutbe 1 mansup i memuriet,

se aze la idjra komo el ken la tyene.

72 El tomador de shohad si es mujer, ise supo ke su marido tuvo avizo del echo, despues
kese pagan dos tantos de loke tomo, tamyen seapenan alos dos, marido i mujer, la pena
notada para tomador en artikolo 68. Ma si la mujer non tyene marido, o ke ya tyene i
non tuvo avizo dedito shohad, sele aze ala mujer la penalita de groshes, 1 tamyen un

anyo enprezo.

73 Mujer keda shohad, i mujer korredera para dar i tomar shohad, ke sus maridos
tamyen estuvyeron ala una kon eyas, seles da la pena notada ariva de tomadera de
shohad.

74 Persona ke ya se aferro una vez ke tomo shohad, i despues ke sele dyo su pena
meresida, se aferro sigunda vez kon dita kulpa, despues depagarsen de el dos tantos de
loke tomo, tamyen se apenara non manko de 5 anyos dyentro de kale, i tamyen se

apenara kon desharlo manko toda suvida de rutbe i memuriet.

75 Dador de shohad, ikorredor kese aferraron sigunda vez, tamyen aestos se apenaran
non manko de 5 anyos aprezarlo dyentro de kale, i tamyen kedara manko de rutbe i

memuriet toda suvida.

76 Si dainda dito shohad non fue tomado, sinon ke ay entre eyos firma o bono, o kenon
ay ni firma, ni bono, otro ke palavra de boka, i el echo non salyo a poal, i se supo la koza,
se djuzga djusto komo si tomo i si dyo shohad. Loske azen dita kulpa, se les da la pena
propyada para tomador, i dador, i korredor del shohad. Entanto, por pena de groshes

tamyen el karar de shohad ke fue kontratado se le toma del dador i tomador.

77 Si una persona por guadrar su kavod, o su byen, o por otro provecho suyo, fue
forsado de dar shohad, i despues dyo avizo algoverno, la moneda kedyo sela toman del
tomador, i sela boltan atras asu patron. I al ken tomo dito shohad, sele aze la pena
propyada para tomador. 1 dita persona ke fue forsado de dar dito shohad, kale ke él
propyo, enla ora ke ya sele fue el espanto, si es en Kosta aze arzuhal al Sadirazim y"o. Isi
es por otras sivdades, al Vali del lugar, o al midjlish, kale kelo avize. I en non azyendo
ansi, otro ke lo supo el governo de otra vanda, se djuzga komo dador de shohad, i se

apena su penalita propyada.

78 Una persona ke tyene un echo razonavle, i por mirar el remedyo de dito echo va
ademandar del memur ke es ihtizali de demandar, i dito memur ledemanda groshes, iel
en su punto da avizo algoverno, dito echo sele mirara razonalmente, i la suma ke le
demandaron por shohad sele toma del demandador, i sele da la mitad al ke dyo avizo. I

akel ke demando, sele aze la pena propyada para el demandador.

79 Por loke kere ke sea ke le konbida algun shohad, iel antes de tomarlo, 0 despues
antes ke se sepa de otra parte, sof, sof toh de 2 mezes si esta enKosta, ala Puerta, al
Dayre del Sadirazim, isi es por afuera, al Vali, o al midjlish del lugar, da avizo, i entrega el
shohad, se le aze onor adita persona. Ma si dainda non tomo el shohad, se le toma del
dador loke akometyo de dar por shohad, i tamyen sele aze la penalita notada de tomador
de shohad.

80 Los keson memures de vender las mukatas del dovlet, i en avyendo otro dem[a]ndador,

vende una entrada kon presyo mas basho por tomar él groshes, o por algun provecho

suyo, ken aze esto se yama ladron del byen del rey, i se apenan kon las penas notadas en
artikolo 82.

81 Si una persona dyo shohad a otro por ke aga alguna kulpa ke merese pena mas
fuerte de las ke notimos ariva, antes de todo se le toma la moneda, i despues al dador del
shohad parake izyera la kulpa, i al tomador ke izo la kulpa, i tamyen si ay korredor, ke
por su mano se izo, se apenan sigun esta eskrito enel livro de Kanun Name las penas
meresidas para estas kulpas.
Kuatren Fasi
Por rovo de byenes del governo i por resto de irtikyabes

82 Todo ken rova byenes del governo, tanto moneda, tanto valuta de moneda, despues
ke sele toma atras kon un tanto otro, ise entrega ala hazne del rey, tamyen non manko
de 5 anyos se mete enprezo dyentro de kale, i tamyen sele aze la penalita de desharlo

manko toda su vida de rutbeimemuriet.

83 Todo el ken es memur de parte del dovlet por vender, o merkar, o fraguar, aze
algunos endjenyos, enla manera ke kere kesea, aze irtikyab, kere dizir ladron, i se le da

las penas notadas en artikolo 82.

84 Si estos ladrones non son patrones de memuriet ni de rutbe, otra vez sele aze djusto

la penalita notada ariva.

85 De los memures del dovlet ke kon envento de diskontos toman paras, i ronpen los
sergis de devda del dovlet, o senetes, o ke por akavidarles las paras ke tyenen de aver, o
resto de prezentes, todo el ken risive esto, despues kele toman todos los groshes, o el
prezente ke tomo, semete enprezo dyentro de kale por tyempos. De este modo
dememures, kesu djente desu dayre, 0 sus paryentés, o sus mosos azen irtikyab por
eskontar sergis, konke el les aze musaade, tanto aesta djente ke azen irtikyab, tanto

almemur keles aze musaade para ke agan esto, se les aze estas penas ke notimos.

86 Todo modo de memur, tanto chiko, komo grande, ke sigun su memuriet kale ketome
djente por tashirear o por fraguar, i non les paga sinon ke losaze ishlear kon angaria por
fuersa, o kemerka kozas por dem[elnester desu memuriet i non les paga, 0 ke les paga
manko dela valuta, se kalkola ke ganansya tuvo el enesto, i sele toma, ise paga asus
patrones, i otro un tanto por penalita de groshes. Isu puerpo se mete enprezo adyentro

de kale por tyenpo.

87 Lugar ke ay apropriados djentes por guardya de la sivdad, o por rekavdo, i el memur
de dito lugar, tanto chiko, komo grande, toma los aylikes djustos ise syerve de mankos,
o ke ya los tyene djustos, ma aparto para sirvirse por su echo partikolar ensu kaza, o ke
alos mosos de su kaza eskrivyo por zabties toma los aylikes, i se los da aeyos, tanto loke
tomo de aylikes dela djente manka ke tyene, tanto loke toma para los mosos kon
nombre de zabtie, sele toma 2 tantos del enporto, i despues se apreza adyentro de kale

por tyenpos.

88 Shurutes ke ay devender byenes de mukatas, los memures ke azen algun danyo enel
mezat arovez del shurut, sea memur, o resto de djentes, despues ke lo kitan desu memuriet,
i deun anyo asta 2 se apreza, o de 2 asta 3 surgun, 1 tamyen todo danyo kese ara ala

hazne del dovlet de esta malisya ke izo, se les pagan de sus kavzantes.

89 Todo modo dememur, chiko o grande, kese topa en idare, 0 en nezaret de echo,
poko o muncho, keen vendyendo, o merkando algo por kuento del dovlet, gana él
dyentro tanto ashikyare, tanto eskondidamente, tanto por sumano, tanto por mezo de
alguno, o keen alguna fragua mukata si seizo i €l haver, okon envento la merko el,
loechan desu memuriet, i de un anyo asta 2 se aze surgun. Isi enesta manera ke, en
merkar i vender byen de miri, toma komisyon, o keen trokes de valutas gana i él

dyentro, lo kitan desu memuriet, i deun anyo asta 2 enprezo, ode 2 anyos asta 3 surgun.

90 Enla manera ke kere ke sea, memur de malié, o de mulkiye ke paso enriva del byen

de miri, o ke izo pasar aotros konsu musaade ke el izo, lo kitan de sumemuriet, i de 3

mezes asta 2 anyos enprezo, o de 6 mezes asta tres anyos surgun.

91 Kenes memur, o ken izo taahud kozas por de menester de askyer de tyerra, o de
mar, kenes kavzante, el solo, ke trusho algun danyo, o mankansa enlos demenesteres de
askyer, 1a moneda ke tomo akuento por traer esta ropa si tomo, la da hazira, i despues

ke paga el danyo, tamyen paga un kuarto de lo ke paga de danyo por penalita.

92 De los memures del dovlet ke ayudan parake se aga algun danyo enlas mérkidas

derniri se apreza por 3 anyos.

93 Kozas de azer o de merkar para demenester de askyer ke las kualas se azen taahud
ke ensu tyenpo non se entregaron, o ke enlas ropas, o enel echo ke iva azer mesklo falsia
enla kualita, o en resto de kozas, despues kese lepagan el danyo, tamyen el kuarto delo

ka pago por el danyo se le toma por penalita de groshes.

SINKEN FasiL

Por zabitesi memures ke non azen sus deveres en buena manera

94 Todo modo de dava ke se esta mirando en murafa parake la koza semire konsu
derecho, ken kere kesea eslesensyado de eskrivir o de azer ifade loke el save sovre este
echo, ke kon esto apresa i aserka el echo, esto es aparte. Ma en otra manera ke aze
tesahublik, o por inimistad, por azer danyo, o provecho auno de los kese estan djuzgando,
manda algun memur del dovlet, chiko o grande, algun tezkyere porsu mano, o por
mezo de otro, tanto por eskrito, komo de boka, aze algun komando o ridja al hakyim, o
al midjlish, 0 a algun membro del midjlish, de esta manera depersona, o de este modo de

midjlish o hakyim ke aze arovez del shurut, las penas ke meresen se anotan abasho.

95 Sigun loke avizimos ariva, este karishiklik ke akontesyo fue un memur ke konsu

komando isu fortaleza izo esta echa, i dyeron avizo algoverno el midjlish o el hakyim del

lugar, dito memur se apena kon arondjarlo desu lugar. I si esta echa fue kavza de alguna
ridja, 1 ke el midjlish, o el hakyim dyeron avizo algoverno, sele toma del ken izo esta

ridja de 10 liras turkas asta 50 por penalita.

96 De esta manera de daavas kekon esta musaade ke sele izo se fue mehayyev alguno
sin razon, si esto fue echo fue echo de parte del memur kon emir i fuersa, despues kese
arondja desu memuriet, se mete enprezo de 3 mezes asta anyo i medyo, o de 6 mezes
asta 3 anyos surgun. Ma este djuzgo tuguerto si fue echo kon alguna ridja, despues ke se
le toma sigun notado penalita de gro“sh, se mete enprezo de mez i medyo asta 3 mezes,

o de 3 asta 6 mezes surgun.

97 En alguna dava ke ariva algun komando, o ridja, ke no dyeron avizo ni el hakyim, ni
el midjlish al governo, afillu ke esta ridja, o komando no fue echo idjra, el hakyim, o el

reiz del midjlish se apenan kon arondjarlos de sus memurietes.

98 Si en alguna dava de este modo kevino ridja, o komando de alguna parte, i despues
keno dan avizo el hakyim, o alguno del midjlish al governo, sino ke aroves a{e}zen
hukyum en djuzgo tugerto, tanto el hakyim, komo el reiz del midjlish, se apenan kon
arondjarlos 6 anyos, i por 3 anyos surgun, i los membros de dito midjlish se apenan kon
arondjarlos sesh anyos. I tanto el hakyim, komo el reiz, i dinguno de los membros en

dingun tyempo no puede ser ni hakyim, ni memures de midjlish.

99 Memur grande o chiko, kenkere ke sea, ke komanda, o ke aze aroves de los komandos
del dovlet i de las leyes de las Kanun Names i de los nizames, se mete enprezo por
tyempo. Ma si estos memures ke izyeron esto fue kon komando de sus grandes, por
fuersa, esta penalita no se les ara a eyos, sino al ken les komando enriva de eyos. Isies

algun komando mas pezgado ke merese pena fuerte, se apenan kon penalita fuerte

sigun lo merese.

100 Vali i mutasarrif, kaymakam, defterdar, hakyim ima(s} mudirii mudir de sivdades
ke en los lugares kese topan eyos por komandantes, ke los ditos no pueden merkar i
vender kozas men[e]sterozas al puevlo por fuersa komo lugumbre, i zayres, i resto de
kozas menesterozas, si alguno de estos, tanto alaskondidas, komo ashikyare, ke merka i
vende por ganar, o kese izo haver kon alguno, ken aze djesaret aesto, se arondja de su
memuriet, i sele toma por penalita de 25 liras turkas asta mil. Ma si esto ke vende es de

mahsul suyo, de sus tyerras, no entra dyentro de esta ley.

101 Todo modo de memur ke los firmanes, i las kartas, i resto de komandos ke le van, i
sin aver dinguna eskuza valyente, lo[s] detyene los echos i non los aze, se arondja desu
memuriet. 1 si kon esto ke izo salyo danyo al governo, o ala sivdad, aparte ke lo kitan de

su memuriet, tamyen lo apenan sigun su kulpa.

102 Memur ayudador, ke su mas grande le komanda algo de su dever, i non lo aze, o ke
aze kusur en dito komando, sele toma un aylik suyo por penalita de groshes. Ma si esto
ke izo fue por non kerer ovedeser asu grande zabit, lo arondjan de su memuriet. Isi kon
esta kulpa de non azer ifaat asu grande, o ke non kijo azer el komando salyo algun

danyo, o para el governo, o para la sivdad, se apenan tamyen sigun sus kulpas meresidas.

SHEN FasiL
Por los memures del governo ke azen ezietes i kulanean en negra manera
ala djente, lo ke merese

103 Djentes de governo, i memures de midjlishes, i resto de memures, ke por azerlo
atorgar en una kulpa, le dan ezietes i iskyendjes a alguno, o ke komandaron ake le den
iskyendje, se apreza dyentro de kale por tyempo, i mas non tendra ni rutbe, ni memuriet
toda su vida. Isi esta iskyendje fue dada kon komando de su mas grande, dita penalita
sele da al ken izo emir. I dito ombre ke se le dyo iskyendjes se muere achakes de esto, o

ke sele ronpe algun myembro, o ke le vino algun danyo, o mankansa en algun myembro,





